An Comhchoiste Gaeilge agus Gaeltachta
17 Aibrean 2024

An Taithi Oibre agus na hintéirneachtai ata ar fail do Chéimithe triu leibhéali TG4 -
na féidearthachtai agus na deiseanna a bhaineann leis na hintéirneachtai sin.

| Lathair 6 TG4:
Lis Ni Dhalaigh, Stiarthoir Margaiochta, Forbartha & Comhphairtiochta.
Trevor O Clochartaigh, Stiurthéir Oibriochtai & Acmhainni Daonna TG4

Aine Lally, Bainisteoir Cumarsaide TG4.

Raitis 6 Intéirnigh TG4

An Foireann Intéirneaigh a beidh i lathair:

Laura Pakenham — An Longfort

Cliodhna Nic Gafraidh — An Muileann gCearr, Co. Na hlarmhi
Cuan De Burca - An Ardchathair

Caitriona Nic an tSaoir - Contae Aontroma

Oisin O Conaill - Baile Atha an Ri, Co. Na Gaillimhe

Saoirse Nic Aogain - Gaeltacht Rath Chairn i gCo. na Mi
Laura Ni Aoidhne - Dun na nGall

Chloe Ni Ghriofa - Deisceart Thiobraid Arann

Rut Ni Theimhnedin- Contae na Mi.



Laura Pakenham An Longfort

Stadas na Gaeilge sa Ghalltacht / lar na tire agus na bealai gur féidir leis na
meadin shodisialta cabhru leis sin?

A dhaoine uaisle, go raibh mile maith agaibh uilig as ucht an deis a bheith ag
caint libh inniu. Is mise Laura Pakenham agus taim ag obair i mo
chomhordaitheoir ar abhair oideachais le TG4 Foghlaim; ardan foghlama TG4 ar
line agus ar na meain shdisialta. An t-dbhar a bheidh 3 phlé agam inniu nd na
meain shaisialta mar uirlis chun an Ghaeilge a chur chun cinn lasmuigh de
phobal labhartha na Gaeilge. Is as contae an Longfoirt mé agus rinne mé mo
scolaiocht uilig tri Bhéarla go dti gur bheartaigh mé céim tri Ghaeilge a bhaint
amach. Niorbh éasca an tasc a bhi ann, ach d’éirigh liom agus bhain mé
Baitsiléir san Oideachas tri Ghaeilge amach ¢ Institidid Oideachais Marino. An
plean a bhi agam na an Ghaeilge a chur chun cinn laistigh den seomra ranga
ach bhi mé meallta i dtreo eile. Nuair a bhi mé ag fas anios, bhi rél amhain ag
an nGaeilge i mo shaol; dbhar scoile. Déibh siud nach bhfuil timpeallaithe ag an
teanga ar bhealach amhain no ar bhealach eile; ar scoil, sa bhaile n6 sa phobal,
ta easpa infheictheachta ag an teanga. Caitheann daoine in Eirinn X uair an
chloig (* caithfidh mé an staitistic seo a fhail amach *) ar na meain shdisialta.
Feicim é sin mar X uair an chloig chun an Ghaeilge a chur chun cinn, seachas
rang Gaeilge amhain ar scoil in aghaidh an lae. Mura bhfuil an Ghaeilge le
brath, le cloistedil nd le feicedil agus i 8 Usaid go nadurtha mar theanga
chumarsaide, smaoineofar uirthi mar abhar scoile amhain. Feiceann agus
cloiseann daoine mé féin agus cruthaitheoiri eile ag Usaid na Gaeilge go laethuil
ar na meain shdisialta. Sa chaoi sin, cuirfear i gcuimhne do dhaoine lasmuigh
de phobal labhartha na Gaeilge go bhfuil si beo agus go bhfuil si in Usaid; ni
hamhain sa seomra ranga. Mar sin, is spas luachmhar é na meain shaisialta
chun an Ghaeilge a chur chun cinn agus chun dearcadh dearfach a chothu fuithi
i measc an phobail.



Cliodhna Nic Gafraidh An Muileann gCearr, Co. Na hlarmhi

Is mian liom mo bhuiochas a ghabhail le Comhchoiste na Gaeilge, na
Gaeltachta agus Phobal Labhartha na Gaeilge as an gcuireadh a thug siad duinn
labhairt anseo inniu.

Is mise Cliodhna Nic Gafraidh agus tdim ag obair faoi lathair i mo
chomhordaitheoir ar na meain shoisialta le Cdla4 mar chuid de scéim taithi
oibre TGA4. Is é Cula4d an chéad chainéal Gaeilge do dhaoine 6ga agus is
pribhléid dom a bheith ag obair leis an gcainéal, go hairithe le linn a chéad
bhliana ar an aer. Beidh mé ag leanuint orm ag obair le Cula4 tar éis
m’intéirneachta i mo Chuntoir Léirithe agus taim iontach sasta go mbeidh an
deis sin agam.

Inniu ba mhaith liomsa labhairt faoin nGaeilge agus an t-aos 6g.

Is as an Muileann gCearr dom. Nil méran Gaeilge sna contaetha lar tire agus ni
haon eisceacht i an larmhi. Ta da Ghaelscoil sa Mhuileann gCearr anois, ach fos
nil Gaelcholaiste ann, cé go raibh sé seo geallta agus mise ag imeacht 6n
mbunscoil thart ar dha bhliain déag 6 shin. Is cinnte go raibh an Ghaeilge le
cloisteail i mo shaol agus mé ag fas anios, ach sa scoil amhdin a bhi sé sin. O
thaobh na ndaoine sin a d’fhreastail ar Ghaelscoil an Mhuilinn liom, den chuid
is mo, ta Gaeilge s’acu briste anois. Sin toisc nach raibh an deis acu freastal ar
Ghaelcholaiste na ar chursa Gaeltachta. Tuigim go raibh an t-adh dearg orm go
raibh mé in ann leanuint ar aghaidh le mo chuid Gaeilge le Colaiste Spleodar i
gConamara. Ni bhionn an eispéireas seo ag gach duine agus is trua ollmhér é
sin.

Sular thosaigh mise ag obair le Cula4 bhi post agam i mo Chomhordaitheoir
Dara Leibhéal le Conradh na Gaeilge. Laistigh den bhliain sin ag obair leo, thug
mé cuairt ar bhreis is 150 meanscoil. Bionn sé deacair tuiscint a fhail ar an
leibhéal Gaeilge a bhionn ag daoine agus iad ag criochnii na meanscoile. Ma
dhéanann tu staidéar ar theanga eile don Ardteist, cosuil leis an Spainnis n6 an
Fhraincis, tagann tu amach le leibhéal B2. Ni sin an cas leis an nGaeilge agus nil
aon amhras ann gur ga go mbeadh athru air seo.

On tréimhse atda caite agam ag obair le daltai mednscoile tuigim an géargha ata
ann ni hamhain do Ghaelscoileanna ach do Ghaelcholaisti freisin. Agus 6n am



ata caite agam ag obair le Cula4 agus le Coldiste Spleodar, tuigim an difriocht a
dhéanann an tumoideachas.

Caithfimid tuilleadh infheistiocht a dhéanamh sa teanga. Caithfimid a chinntid
go mbeidh an deis ag gach dalta sa tir seo tréimhse a chaitheamh sa
Ghaeltacht. Caithfimid a chinntit go mbeidh fail ar gach paiste sa tir seo ar
oideachas tri Ghaeilge, don bhunscoil agus don mheanscoil. Gan seo nil muid
ag tabhairt an deis do dhaoine 6ga a bheith mar chuid den phobal iontach seo,
mar chuid de phobal na Gaeilge.

Go raibh maith agaibh

Cuan De Burca BAC

An tabhacht tacu leis an nGaeltacht mar chroildr na teanga;

An Ghaeilge a choinneail éigeantach ar scoil agus feabhas a chur ar an gcoras
oideachais; na meain Ghaeilge a chothu.

‘Rugadh agus tégadh mé i lar na cathrach anseo i mBaile Atha Cliath.
D’fhreastal mé ar Ghaelscoil agus ar Ghaelcholaiste, agus chaith mé ceithre
bliana ag déanambh staidéir ar an nGaeilge san ollscoil. D’oibrigh mé i dteach
tabhairne lan-Ghaeilge; is tri mhean na Gaeilge a labhraim le cuid mhaith de
mo chuid cairde anseo san ardchathair. Is cinnte go bhfuil pobal laidir briomhar
Gaeilge sa gcathair, agus go bhfuil coras na Gaelscolaiochta ag cothu glinta nua
Gaeilgeoiri fud fad na tire.

Ta tuiscint mhaith agam, mar sin, ar an gcuma ata ar phobal na Gaeilge taobh
amuigh den Ghaeltacht.

Is as an tuiscint sin a eascraionn mo mheas ar thabhacht na Gaeltachta féin, ait
a bhfuil mé ag obair faoi lathair. Nil pobal Gaeilge na Galltachta mar ionadai ar
an nGaeltacht ar chor ar bith. Caillidint as cuimse a bheadh i mbas na
Gaeltachta. Ta tu in ann saol a chaitheamh tri Ghaeilge mar is ceart sa
nGaeltacht. Chuile I3, ceannaim |6n i dTigh Durcan, an siopa aititil i mBaile na
hAbhann - i nGaeilge a labhraim leis na siopaddiri; is Gaeilge bhrea dhuchais a
chluinim i mo thimpeall; is i nGaeilge a chloisim maithreacha ag labhairt lena
bpaisti. Ca bhfaighfea a leithéid taobh amuigh den Ghaeltacht? Anuas ar an
méid sin, ni hionann caighdean na Gaeilge a mhuintear ar scoil agus caighdean,
blas agus saibhreas alainn aoibhinn na Gaeilge duchais, teanga an chliabhain sa



nGaeltacht, an t-aon ait amhain sa tir ina maireann si mar ghnath-theanga
laethuil an phobail.

Ta an dualgas ar an stait na Gaeltachtai a chaomhnu - mar thobar na teanga,
mar cheangal lenar n-oidhreacht. Is iadsan an taisce is luachmhara da bhfuil
fagtha dar gcultdr dachais uathdil féin. Ta teipthe amach is amach ar rialtas i
ndiaidh rialtais an dualgas seo a chomhlionadh. Bliain i ndiaidh bliana,
laghdaionn méid na nGaeltachtai. Bliain i ndiaidh bliana, islionn méid na
gcainteoiri laethula. Bliain i ndiaidh bliana, faigheann pobal bas, né casann
pobal ar an mBéarla. Tri scor bliain 6 shin a d’imigh Gaeltacht an Chlair agus
Gaeltacht Luimnigh ar shli na firinne; Gaeltacht an Eachréidh, fuair si bas
blianta beaga 6 shin - agus a dhaoine uaisle, agus mé ag labhairt libh inniu, ta
Gaeltacht Mhaigh Eo in arraingeacha a bais fhéin.

Na biodh aon mhearbhall orainn ar ddar an mheatha seo - ta easpa seirbhisi i
nGaeilge, agus easpa iarrachtai ag leibhéil na n-udaras an Ghaeilge a chothd, ar
an gcéad dul sios. Ach thar aon ni eile, feictear domsa gurb i an easpa
deiseanna sna Gaeltachtai don aos dg an chuis larnach. Ta na Gaeltachtai i
measc na gceantracha is boichte sa tir. Gach uile bhliain, fagann daoine 6ga,
cuisle is croi an phobail, slan leis an nGaeltacht. Imionn siad leo sa toir ar
phostanna, ar thithiocht, sa téir ar shaol sasuil déibh fhéin, todhchai i
nGalltacht na hEireann né thar lear, agus le gach aon duine g ag Iéim ar bhus,
no ar bhad, no ar eitlean, éirionn an Ghaeltacht nios |4 agus nios |U arist.

Ta sé mar chdram, mar dhualgas, mar fhreagracht bhunudsach ar an rialtas,
oraibhse, a dhaoine uaisle, stop a chur le meath na Gaeltachta agus an
Ghaeltacht a shlanu, a chaomhnu, a bhuand, is a neartu - an scéal seo a iompu
droim ar ais, sula mbeidh sé rddhéanach. Agus creidim gur féidir, ma
ghniomhaionn muid le duthracht, le huaillmhian, agus le dochas, laithreach
bonn. Impim oraibh an méid sin a thabhairt libh - agus mura n-éirionn linn,
beidh seoid nach féidir luach a chur uirthi imithe uainn go deo na ndeor’



Saoirse Nic Aogain Gaeltacht Rath Chairn i gCo. na Mi
Tabhacht na medn Gaeilge don déimeagrafach 18-30

Bail 6 Dhia oraibh ar fad, is mise Saoirse Nic Aogdin agus is as Gaeltacht Rath
Chairn i gCo. na Mi dom.

Bionn mise ag obair le BLOC TG4, fo-bhranda de chuid TG4 ata bunaithe ar line
agus dirithe ar dhaoine 6ga, rud ata bainteach leis an abhar a theastaionn uaim
a chur faoi bhraid an chomhchoiste inniu — tabhacht na mean don
déimeagrafach idir ocht mbliana déag agus triocha bliain d’aois.

Ag an aois seo, ta daoine dga ag imeacht 6n gcdéras oideachas isteach go dti an
colaiste né postanna éagsula. Agus iad ar scoil, ta oideachas eicint tri Ghaeilge
ar bun acu, ach mura ndéanann duine an cinneadh chun leanacht ar aghaidh
leis an teanga san ollscoil, cailltear an teanga.

Anuas air sin, seo é an aois ina bhfuil daocine dga ag cruthu a gcaidreamh féin
leis an gcultur agus an teanga, agus iad imithe anois 6n scoil. Mura bhfuil fail
fhairsing acu ar mheain Ghaeilge ni féidir leo leanuint ar aghaidh leis seo. Ta sé
an-deacair rud nach bhfuil ann a chothu.

Cabhraionn na meain leis an tumadh agus an cleachtadh teanga. Sin é an
tabhacht ata le BLOC TG4. Cuireann muide abhar ar fail don déimeagrafaic seo,
rud nach bhfuil ar fail déibh in aiteanna eile faoi lathair. Ba choir go mbeadh
tuilleadh mean ar fail do dhaoine dga ata feiliinach don chaoi a n-usaideann
siad na meain. Nil daoine 6ga ag féachaint ar an teilifis nios mo, is ar line ata an
chuid is mé den abhar a bhreathnaionn siad air né a mheallann iad.

Is [éir go bhfuil éileamh ann do mheain Ghaeilge do dhaoine 6ga, féach ar an
ngrupa seo mar shampla, is mise an t-aon intéirneach faoi lathair arbh as an
Ghaeltacht dom, ta chuile dhuine eile anseo tar éis freastal ar oideachas tri
Bhéarla, agus ta siad tar éis obair na gcapall a chuir isteach chun seasamh os
bhur gcomhair inniu. Ach samhlaigh da mbeadh fail acu ar mheain Ghaeilge?
Samhlaigh da mbeadh sé normalta dul ar line agus abhar ar fail tri Ghaeilge? Ta
éileamh ann dé seo, leithéidi an cailin citin agus scannan Kneecap mar
shampla.

Ba chdir go mbeadh medin Ghaeilge ann do dhaoine idir ocht mbliana déag
agus triocha bliana d’aois chun an teanga agus an cultur a chothu.



Go raibh mile maith agaibh

Chloe Ni Ghriofa Deisceart Thiobraid Arann

A Chathaoirligh, a Theachtai agus a Sheanadadiri go raibh maith agaibh as
cuireadh a thabhairt duinn teacht os comhair an chomhchoiste inniu. Taim
fiorbhuioch as an deis iontach seo.

Is mise Chloe Ni Ghriofa agus is as deisceart Thiobraid Arann dom. Agus mé ag
fas anios ni raibh moran Gaeilge timpeall orm i mo cheantar. D’fthreastail mé ar
bhunscoil |an Béarla sa Chluainin agus is ddcha gurb shin an ait ar spreagadh an
gra atd agam don teanga i dtosach toisc go raibh béim curtha ar an teanga ann.
D’fhreastail mé ar mhednscoil 1an Béarla i gCill Naile chomh maith agus bhi an
t-adh liom go raibh an deis agam freastal ar Cholaisti Samhraidh sa Ghaeltacht i
Ros Muc agus Rath Chairn le linn an tsamhraidh mar dhalta agus mar chinnire.

Inniu ba mhaith liom dirid isteach ar an tabhacht agus na féidearthachtai ata
ann leis an teicneolaiocht agus an Ghaeilge. Ta an teicneolaiocht ag fas agus ag
forbairt timpeall orainn 13 i ndiadh lae agus ta sé rithabhachtach go bhfuil an
teanga ag bogadh leis. Ta dul chun cinn suntasach déanta ag an lonad Adapt in
Ollscoil Chathair Bhaile Atha Cliath agus an tSaotharlann Foghraiochta agus
Urlabhra i gColaiste na Triondide mar gheall ar an bPlean Digiteach don
Ghaeilge. | measc na sintéise cainte, ABAIR, a chuireann ar chumas an phobail
aon téacs digiteach a léamh amach os ard ina rogha canuna agus an tionscadal
eSTOR a chuireann ar chumas daoine até ag obair sa riarachan poibli ar fud na
hEireann, sonrai teanga a bhailit agus a roinnt tri ardan tiomnaithe ar line.

Ta an tus seo iontach agus ta sé rithabhachtach an teicneolaiocht a
chomhthathu le teangacha, lena n-airitear mionteangacha ar nds na Gaeilge,
chun a gcaomhnd, a n-inrochtaineacht agus a n-oiriinu don aois dhigiteach a
chinntid. Gan infheistiocht sheasmhach a dhéanamh sa teicneolaiocht, ta an
teanga i mbaol. Is éard atd i gceist le hinfheistiocht sa teicneolaiocht na
meaisinaistriichan agus Intleacht Shaorga le go mbeidh an Ghaeilge ar
chomhchéim le teangacha eile san Eoraip mar ba cheart.

Mar fhocal scoir, tri leas a bhaint as cumhacht na teicneolaiochta, ni hamhain
gur féidir linn caomhnu agus cur chun cinn na Gaeilge a chinntit ach is féidir
linn freisin éabhldid agus dbharthacht na Gaeilge a chothu san aois dhigiteach.

Go raibh maith agaibh *



Qisin O Conaill Baile Atha an Ri, Co. Na Gaillimhe

An Ghaeilge & Sport

Oisin O Conaill is ainm dom agus is as Baile Atha an Ri mé, in Eachréidh na
Gaillimhe. Taim ag obair le TG4 i m’intéirneach Spdirt. Is meascan iontach é an
post seo de dha rud ata mé an-phaiseanta faoi, an Spért agus an Ghaeilge. |
TG4, is é an sport ceann de na habhair is luachmhaire duinn 6 thaobh lucht
féachana de. Bionn breis is céad mile duine ag breathnu ar chlaracha ar leith ar
nos GAA Beo. Ach cé go mbionn na figiuiri iontacha seo againn, is annamh a
chloistear Gaeilge 6 na himreoiri na 6 na bainisteoiri sna hagallaimh tar éis na
cluichi. | mo cheantar fhéin, ta an CLG iontach laidir cosuil le go leor ceantar fud
fad na tire. Ach é sin raite, ni fhaigheann an Ghaeilge an méid céanna suime cé
gur dha rud iad ata fite fuaite lena chéile i gcultur na hEireann. Gan an teanga,
seans maith nach mbeadh an CLG againn ar chor ar bith. Smaoinigh ar na focail
Ghaeilge a thugann bri do na cluichi: sliotar, caman, caid. Ta stair an CLG
neadaithe sa Ghaeilge. Spdirt a d’imir laochra Eireannacha, leithéidi Cu
Chulainn agus Na Fianna. Anois ni fheictear an Ghaeilge ach ar chul na
ngeansaithe né b’fhéidir go gcloisfi tu abairt nd dhd 6 chaptaen éigin nuair ata
sé ag glacadh an choirn. Ni déigh liom go bhfuil sé sin sasuil. Ag deireadh an lae
is Eireannaigh ar fad muid agus go dti an | atd inniu ann, is i an Ghaeilge a
thugann bri ddinn 6 thaobh ar sloinnte, ar n-oidhreacht, ar logainmneacha agus
ar spoirt. Is iontach an rud é go bhfuil na cluichi Gaelacha ag dul 6 neart go
neart bliain i ndiaidh bliana. Ach ni chéir go mbeadh pairt amhain dar gcultar
chomh rathuil sin nuair ata an phairt is tabhachtai ag streachailt. Is é an spért
ceann de na rudai is tabhachtai i saol an duine 6ig inniu. Mar gheall air seo ba
chdir ddinn nios mé a dhéanamh chun an nasc idir an spdrt agus ar dteanga
duchais a léirid. Déarfainn gur chuala chuile dhuine anseo duine ag ra cheana
nach raibh suim acu i nGaeilge mar thoradh ar an tsli ar muineadh i ar scoil.
Bhuel sa chas sin cén fath nach muinfidh muid an Ghaeilge inar gcleachtai
spairt. Bealach ur, spraoiuil chun an teanga a fhoghlaim. Feictear clubanna ar
nods Ghaeil na Gaillimhe i gCathair na Gaillimhe a Usaideann an Ghaeilge mar an
priomhbhealach cumarsdide. Ta neart suime ag daoine sa taobh spértuil den
chultdr, ach an dualgas ata orainn na an tsuim sin a chothu chun go dtiocfaidh
borradh ar an ngné is tabhachtai den chultur, ar dteanga.



Laura Ni Aoidhne Dun na nGall

AN GHEARCHEIM THITHIOCHTA SA GHAELTACHT

A dhaoine uaisle, Laura Ni Aoidhne is ainm dom, agus is as Bealach Féich, Co.
DuUn na nGall mé. Is mise Comhordaitheoir ar na Meain Shaisialta le Molscéal,
TG4. Is ardan é Molscéal a thugann ardan do phobail Ghaeltachta na hEireann.
Leis an obair ata ar bun agam i bPobal na Gaeltachta, buailim achan |3 le
daoine ata sainnithe san fhadhb.

Ta Bille um Pleanail agus Forbairt (2023) ag dul trid an Dail i lathair na huaire
agus mar sin nil am ar bith nios fearr chun an topaic a phlé.

Le déanai, d’fhoilsigh an Mheitheal Naisiunta Pleanala Teanga alt chun aird a
tharraingt ar an |6istin ata ar fail go gearrthéarmach i gcomparaid leis an 1distin
ata ar fail go fadtéarmach. Rinneadh staidéar ar 10 nGaeltacht sa tir. Bhi 613
teach ar fail ar Air bnb i gcomparaid le 6 ar Daft.ie. Ta srianta de dhith ar eastait
tithiochta agus ar thithe saoire de bhun alt 29/31 den Acht Pleanala. Ni thig leis
na daoine sa Ghaeltacht a bhfuil tithiocht shoisialta de dhith orthu teach a fhail
sa Ghaeltacht.

Ta todhchai an phobail ag brath ar dhaoine 6ga a bheith in ann maireachtail ina
gceantair féin. Séantar cead pleanala ar dhaoine 6n &it ar an dbhar, dar leis na
combhairli aitidla, nach bhfuil ‘riachtanais aitiula’ acu. Tagann sé seo salach ar
pholasai an Rialtais 6 thaobh na pleanala teanga de, mar a léiritear in Acht na
Gaeltachta 2012. T4 achan rud ata luaite agam inniu leagtha amach go
cuimsitheach ar shuiomh Chonradh na Gaeilge, agus impim oraibh é a Iléamh.

Ta feachtas ar siul ag Gaeltacht Chonamara darbh ainm ‘Banu’, is i an bhri leis
sin na ‘depopulation/ devastation/ desolate/ unoccupied’. Ach go déchasach,
ciallaionn “Banu an lae” = Dawn of the day.



Rut Ni Theimhnedin Contae na Mi

Dia dhaoibh a chairde, Buenas tardes,

Is mise RuUt Ni Theimhneain. Is as Cnoc Tlachta mé, taobh le Gaeltacht Rath
Chairn, Contae na Mi. Ni ansin a thosaigh &r scéalsa. Is Baile Atha Cliathach é
m’athair agus is as Asuncion, Paragua, Meiricea Theas i mo mhathair. D’fhas
mise anios i dteach ilteangach agus ilchultdrtha. Labhraim féin agus mo
dhearthaireacha meascan idir Gaeilge, Béarla, Spainnis agus Guarainis sa teach.
lompaionn mo thuismitheoiri idir Spainnis agus Gaeilge agus iad i gcomhra linn.
Is & sin an gnathrud duinne. Agus mé &g ar scoil idir 2002-2009, ni raibh aon
duine eile i mo rangsa a labhair teanga eachtrannach sa mbaile. Sa 1a ata inniu
ann, a chairde, tuigeann muid nach é seo an cas. In Eirinn, labhraitear nios mé
na 120 teanga. Cloiseann muid éagsulacht teangacha anois ag geatai na scoile,
ar an gcoras iompair phoibli agus ar fud fad na tire.

Is gnathrud é nios mé nd teanga amhain a bheith ar do thoil agat. Ta 42% den
domhan datheangach! Nior coir go gcuirfeadh sé ionadh orainn nuair a deir
duine go labhraionn siad nios mé na teanga amhain. Ba chéir go mbeadh
ionadh orainn nuair a deir duine nach bhfuil ach teanga amhain acu. Is fiu
tabhacht agus béim a leagan ar theangacha sa tir seo.

Is teanga oifigiuil na tire seo i an Ghaeilge agus ni féidir i a fhagail ar leataobh.
Bionn paisti, déagdiri, daoine 6ga ar an meanscoil, daoine fasta ar an Ollscoil,
tuismitheoiri, seantuismitheoiri agus gach duine idir eatarthu ag caitheamh
neart ama ar na meain shoisialta. Taim cinnte go bhfuil ar a laghad cuntas
amhadin mean sadisialta ag gach duine sa seomra seo. Ar amlinte daoine
cloistear Fraincis, Gearmainis, Seapainis, Portaingéilis. Is cuma linn cé ata ag
caint, mas féidir linn éalu 6n ngnathshaol ar feadh 30 soicind agus gdire nd
caoineadh a dhéanamh le strainséir éigin ar TikTok déanfaidh muid é. Le
cabhair 6 fhotheidil, is féidir linn abhar é aon chultur, aon teanga agus 6 aon
choirnéal den domhan a fhi isteach inar saol laethuil. Caithfear an Ghaeilge a
chur sa spas seo freisin agus i a chur ar an leibhéal céanna le teangacha eile na
hEorpa agus an domhain. Td an chumhacht againne ar fad sa seomra seo an
iomha i leith na Gaeilge a athru agus a fhorbairt.

Mar sin, is fiu ddinn leanuint ar aghaidh ag cur an tsiamsaiocht seo a chur ar
fail i nGaeilge, go forleathan, go bréduil agus go prainneach. Ta sé mar dhualgas



orainn ata ag obair sna meain i gcomhphairt leis an Stat na seirbhisi seo a chur
ar fail. Ni hamhdin do dhaoine anois ach don chéad ghluin eile.

Go raibh mile maith agaibh, muchas gracias!

Caitriona Nic an tSaoir Contae Aontroma

Dia dhaoibh agus go raibh maith agaibh as an deis labhairt libh inniu. Is mise
Caitriona Nic an tSaoir agus is riarthoir cumarsaide (agus laithreoir aimsire?)
mé le TG4. As Contae Aontroma dom agus de bharr chomhthéacs na S¢
Chontae, ni raibh/ni bhionn ranganna Gaeilge againn ar an bhunscoil. Bhi cuid
mhaith Gaeilge agam 6 mo thuismitheoiri, afach, sular thosaigh mé a foghlaim
mar abhar 1 meanscoil Bhéarla. An rud is mo a spreag mé féin agus na céadta
eile 6 thuaidh le titim 1 ngré leis an Ghaeilge né na cuairteanna a thug muid ar
chursai samhraidh i nGaeltacht Thir Chonaill — Leithéidi Cholaiste Gael Linn,
Machaire Rabhartaigh. Is cuis imni bheith ag 1éamh le tamall faoi na
deacrachtai atd ann mna ti a thostt do na coldisti Gaeilge. Ba mhor an tubaiste
don ghluin 6g ¢ da dtiocfadh meath ar na ctrsai Gaeltachta. Go raibh fada uainn
an 14 sin!

Ta réimse de scileanna nua a bhaineann le saol na hoibre sa 14 atd inniu ann
fiorthabhachtach dar liom 1 gcur chun cinn na Gaeilge. T4 ganntanas ctrsai tri
Ghaeilge ann ina gcuirtear béim ar mhargaiocht, an saol digiteach, bainistia
tionscadal srl. Sampla maith de sin an MSc sa Bhainistiocht agus Gno6 Digiteach
trid an Ghaeilge in DCU a rinne mé féin le déanai. T4 lion mor scolairi ag teacht
frid na Gaelscoileanna agus b’fhéidir go bhfuil na cursai ata ar fail ag an triti
leibhéal rodhirithe ar na habhair acadula, aistriichan, oideachas?

“Beatha teanga i a labhairt”, ar ndoigh, agus sa chomhthéacs sin ba mhaith liom
sampla Charn Tochair i gContae Dhoire a lua. T4 a thios agam go bhfuil an-
mheas ag an chomhchoiste ar an mhtnla forbartha Gaeilge ata ag blatht ansin.
An ghné is suntasai den mhunla, creidim, n4 an oiread deiseanna praiticitila a
thugann sé do Ghaeilgeoiri idir 6g agus aosta teacht le chéile agus Gaeilge a
labhairt go nadurtha ar an iliomad cuiseanna. B’iontach na ceachtanna 6n
mhunla sin a thoghlaim ar bhonn nios leithne.



